
 

 

 

 

 

 

 

Прашања и одговори во врска со Тендерската документација 

по Јавен тендер број 02-2615/2 од 04.07.2012 година 

 

Прашање број 1. 

Ве молиме за одговор дали со доставувањето на Тековна состојба издадена од Централен регистар 

на РМ, соодветно ќе се исполни барањето за доказ за структура на сопственоста на понудувачот, 

во врска со алинеја 6 од точка 7.1 од Тендерската документација, со оглед дека во овој документ е 

наведен единствениот сопственик на ВИП ОПЕРАТОР ДООЕЛ Скопје како компанија која во Република 

Македонија е основана како Друштво со Ограничена Одговорност основано од Едно Лице (ДООЕЛ)? 

 

Одговор: Тековна состојба издадена од Централен регистар е доволен доказ за структурата на 

сопственост на понудувачот.  

 

Прашање број 2.  

Од причини што согласно точка 5 од Тендерската документација најнискиот  почетен   износ на пазарната 

вредност на радиофреквенциите како еднократен надоместок за добивање на одобрение за користење 

на радиофреквенции е утврден во евра, додека пак во алинеја 2 од точка 7.2 од Тендерската 

документација не е точно утврдена валутата на банкарската гаранција во висина од 10% од понудениот 

износ, Ве молиме за одговор дали банкарската гаранција е потребно да биде издадена во евра, или 

пак износот на банкарската гаранција ќе треба да биде изразен во денарска противвредност 

пресметана по средниот курс на Народна Банка на РМ на денот на издавање на банкарската 

гаранција? 

 

Одговор: За странски правни лица банкарската гаранција може да биде обезбедена во евра а за 

домашни правни лица пожелно е во денари ,  по среден курс на Народна банка на денот на 

издавање на банкарската гаранција. 

 

Прашање број 3. 

 Имајќи во предвид дека најголем дел од доказите кои се бараат во точка 7.1 и 7.2 од Тендерската 

документација се издадени од надлежни органи и релевантни институции (пр. банка) и истите не можат 

да бидат потпишани од одговорното лице на понудувачот, Ве молиме за одговор дали во врска со точка 

7.3 од Тендерската документација секоја страница од придружната документација поднесена со 

цел исполнување на бараното од алинеја 1 до алинеја 6 од точка 7.1 и алинеја 2 од точка 7.2 е 

доволно да биде парафирана од одговорното лице, додека потпишувањето би било релевантно за 

документацијата која се однесува на останатите алинеи од овие две точки? 

 

Одговор: ДА 

  
 
 
 
 
 
 
 



 
 
 
 
Прашање број 4.  
Колку најмногу може да биде стара придружната документација издадена од соодветните државни 
институции побарана во Тендерската документација? Дали сите документи може да бидат со 
старост до 6 месеци, сметано од 06.08.2012 година или за одредени документи важи друг рок?  
 
Одговор: Сите документи на јавното отварање треба да бидат во важност  издадени од 
релевантните институции,  не постари од 6 месеци, сметано од денот на нивното издавање. 

 
Прашање број 5.   
Дали банкарската гаранција треба да биде обезбедена во денари или во евра? Доколку е 
потребно да биде обезбедена во денари, по кој курс да се пресмета денарската противвредност и 
по кој курс ќе се врши уплатата на еднократниот надоместок во смисла на точка 12 од Дел 1 од 
Тендерската документација?   
 
Одговор:За странски правни лица банкарската гаранција може да биде обезбедена во евра 
а за домашни правни лица пожелно е во денари ,  по среден курс на Народна банка на денот 
на издавање на банкарската гаранција.  
Согласно  точка 12 од Дел 1 од Тендерската документација, избраниот понудувач на јавнот 
тендер е должен да го плати еднократниот надоместок за добивање на одобрение за 
користење на радиофреквенции наведен во неговата понуда во рок од 10 дена од денот на 
приемот на одлуката за избор на најповолен понудувач, на сметка на Буџетот на РМ. 
Уплатата на еднократниот надоместок се врши во денарска противредност според среден 
курс на Народна банка на РМ на денот на уплатата. 
 
Прашање број 6.  
Ве молиме за подетални информации за уплаќањето на еднократниот надоместок (буџетска 
сметка и приходна шифра). 
 
Одговор: Бараните податоци ќе се содржат во Одлуката за избор на најповолен понудувач 
во која ќе се содржат и условите за плаќање на еднократниот надомесок. 

 
Прашање број 7.   
Дали податокот „Јавен тендер бр. 02-2615/2 од 09.01.2009 година“ наведен во Прилог А7 од 
Тендерската документација е погрешен, и дали тој треба да биде заменет со „Јавен тендер бр. 02-
2615/2 од 04.07.2012 година“ при поднесувањето на понуда од страна на понудувачот? 
 
Одговор: ДА (направена е техничка грешка) 
 
Прашање број 8. 
 Бидејќи во точка 7.1. од Дел 1 од Тендерската документација не е предефиниран образец за 
документот од придружната документација што треба да се достави како Прилог А5 „доказ за 
овластување за одговорното лице на понудувачот за поднесување на понудата и придружната 
документација, издаден од надлежен орган на понудувачот во оригинал и заверен на нотар“, дали 
ќе се смета за соодветно истиот да биде формулиран од страна на понудувачот и доставен како 
таков?  
 
Одговор: ДА 
 
Прашање број 9.  
Бидејќи во точка 7.2 од Дел 1 од Тендерската документација не е предефиниран образец за 
документот од придружната документација што треба да се достави како Прилог Б2 „банкарска 
гаранција во висина од 10% од понудениот износ на понудувачот за еднократниот надоместок за 
пазарната вредност на радиофреквенциите, во оригинал со важност од 4 (четири) месеци од 
денот на отварањето на понудите“, дали ќе се смета за соодветно тој да биде доставен согласно 
постојна пракса од банка по избор на понудувачот?  
 
Одговор: ДА 



 
 
 
 
Прашање број 10.  
Зошто во Одлуката за јавен тендер и во Тендерската документација се земаат за релевантни и 
измените на Законот за електронски комуникации од Сл. В. 13/ 2012 од 27.01.2012 г. кога 
постапката за доделување на предметните радиофреквенции треба да ги следни законските и 
подзаконските одредби што важеле во моментот на започнувањето на истата, односно во 
моментот на објавувањето на јавниот повик за доставување барања за издавање на одобрение за 
користење на радиофреквенциски блок 1720 – 1730 MHz /1815 – 1825 MHz (Сл. В.144/ 2011 од 
17.10.2011)? 
 
Одговор: Постапкате за доделување на предметните фреквенции е започната во период 
кога измената која ја споменувате се уште не била на сила, па поради тоа постапката 
продолжува согласно старите законски одредби. 
 

 

 

Изработил: 

На ден 25.07.2012 година 

Дафина Пауновска 


